MINUTI 

KAMRA TAD-DEPUTATI

L-GĦAXAR PARLAMENT

KUMITAT PERMANENTI DWAR L-AFFARIJIET BARRANIN U EWROPEJ
LAQGĦA NRU. 71
L-Erbgħa, 18 ta’ Jannar, 2006 

Il-Kumitat Permanenti dwar l-Affarijiet Barranin u Ewropej iltaqa' fil-Palazz, il-Belt Valletta,  fis-7.20 p.m.
L-Onor Jason Azzopardi, President tal-Kumitat, ippresieda.

PREŻENTI:  L-Onor Michael Asciak, l-Onor Evarist Bartolo u l-Onor Leo Brincat. 
Preżenti wkoll kien hemm Ms Melanie Vella, Research Analyst mal-Kumitat Permanenti dwar l-Affarijiet Barranin u Ewropej.
Assenti:  Il-Ministru għall-Affarijiet Barranin, l-Onor Mario de Marco, l-Onor Jose’ Herrera, l-Onor Clyde Puli u l-Onor George Vella.
MINUTI

Il-Minuti tal-laqgħa Nru. 70 li saret fis-17 ta’ Jannar, 2006, kienu konfermati.

 PREŻENTAZZJONI TA’ KARTI

Il-President tal-Kumitat informa lill-Kumitat li Mr Speaker għaddielu d-dokument hawn taħt indikat:

Dokument 281
Rapport dwar il-parteċipazzjoni ta’ l-Onor Carmelo Abela, Deputy Speaker, fil-Konferenza ta’ l-iSpeakers tal-Parlamenti Ewro-Mediterranji  li nżammet f’Barcelona, Spanja, bejn il-25 u s-26 ta’ Novembru, 2005.   
PREŻENTAZZJONI MINN MS NATHALIE FLYNN DWAR IT-TURIŻMU FL-UNJONI EWROPEA U L-EUROPEAN TOURISM FORUM
Ms Nathalie Flynn tat ħarsa lejn l-importanza tat-turiżmu għall-Unjoni Ewropea u l-kontribut li jagħti tat-tkabbir ekonomiku u l-ħolqien ta’ mpiegi, li huma l-miri ewlenin ta’ l-Istrateġija ta’ Lisbona.  

Ms Flynn spjegat li l-Unjoni Ewropea m’għandhiex politika għas-settur tat-turiżmu u fil-fatt m’hemmx kummissarju nkarigat esklussivament minn dan il-qasam.  
Id-diskussjoni kompliet dwar l-istrutturi li hemm fl-Unjoni Ewropea, fosthom it-Tourism Unit fi ħdan l-Enterprise Directorate General, li jippromwovu lil dan is-settur kif ukoll dwar id-diversi taqsimiet li hemm fil-Ministeru tat-Turiżmu u Kultura li flimkien jikkordinaw l-istrateġija u l-ħidma fil-qasam tat-turiżmu.
Fit-8.55 p.m. il-Kumitat aġġorna għal data li kellha tiġi komunikata iktar tard.

